
Xarlo Etxezaharreta 

Biharamunean, Uruguaiko hiriburu Montevideoko gal­
dera hauxe La Republica egunkarian: «Uruguaitar eta Ar­
gentinar jokalariak zelaian konpondu dira, eta gero zer?». 
Urruntxeago, La Republica-n hau ere: «Paraguaik tongo 
egin du. Ezin onetsia da holako jokaera; beharrik, gaizki 
atera zaie ... ». 

Azaroa Montevideon, primadera goxoa: gaur, bidaia balia­
tuz, Uruguai-Argentina futbol partida ikusi dut telebistan. 
Argi eta garbi, tongo! Jakinik Kolonbiak 4-0 irabazi ziola 
Paraguairi, berdinketarekin denak gustura eta denak atze­
an geldi. Argentina jadanik sailkatua zen datorren urteko 
Mundialerako. Uruguaik, aldiz, irabazi behar edo, gutienik, 
ez galdu; bestela, berdinketarekin, denbora berean Kolon­
biak Paraguai 5-0 garaitu balu, Uruguaik dena galtzen 
zuen. Batistuta gol bat ospatzen, Argentinako selekzioarekin. 

Garai honetan horrelakoa da Hego Amerika: batzuek 
beren ustelkeria gorde eta besteena salatu. Ondorioz, mi­
seria gorria herri osoan. Ustelkeria jukutria zikin horretan 
sartzen ez diren guziak sufrimendua eta gosea suntsitzen 
ari. Gaixoak! 

RTVE 

Irrati-telebista 
publikoaren 
zerbitzua 
defendatzeko 
deia egin dute 

Urtzi Urkizu I DDNDSTlA 

Deialdi zabala egin zuen 
atzo Madrilen 50 gizarte 
talde, sindikatu, kazetari 
elkarte eta komunikazio 
munduko pertsona eza­
gunak biltzen dituen Irra­
ti-Telebista Publikoaren 
Defentsarako Platafor­
mak. Larunbaterako ma­
nifestaziora deitu zuten 
Espainiako hiriburuan, 
eta agiri bat aurkeztu zu­
ten, Unibertsitate Kon­
plutentsean irrati eta tele­
bisten zerbitzu publikoa 
aldarrikatzeko. Manifes­
tazioaren leloa honako 
hau izango da: Irrati-tele­
bista publiko, askotariko 
eta kalitatezko baten alde. 

Modelo berri baten bila 
Agirian, hainbat salaketa 
egin dituzte: «RTVEren 
egoerak argi uzten du Es­
painiako Gobernuak nola 
utzia duen irrati-telebista 
publikoa. Modelo berri 
bat definitzeko eztabaida 
zabaldu behar da, eta, 
bertan, sindikatuek, kon­
tsumitzaileek eta hedabi­
deek hartu behar du par­
te». Euren iritziz, «RTVEk 
gutxiengoak defenditu 
behar ditu, abangoardia 
teknologikoarekin bat 
egin, eta elkartasuna eta 
herrialdeen arteko kultu­
ren trukea bultzatu». Irra­
ti eta telebista publikoek 
zerbitzu publikoaren hel­
buruak etengabe hausten 
dituztela diote platafor­
makoek. «Zabaltasuna, 
inpartzialtasuna eta bene­
kotasuna alde batera utzi 
dituzte. Eta botere politi­
koarekin duten menpeko­
tasuna ere ikaragarria 
da». 

ETB1. Atzo grabatu zuten Donostian 'Betishow' saioa, eta azaroaren 30ean emango dute 

Betizu Klubaren gala Doverrekin 

Dover taldeko kideak eta Betizu saioko aurkezle lIaski Serrano, atzoko aurkezpenean, Kursaalean. 

Anjel Alkain, Maite Bastos, Julian Gorospe 
eta Alex Sardui ere ikuskizunean izan ziren 

Urtzi Urkizu I DDNDSTIA 

Ehunka neska-mutiko izan zi­
ren atzo arratsaldean Donostia­
ko Kursaalean, Betizu Klubak 
antolatutako lehenengo Betis­
how gala ikusten. Ilaski Serra­
nok eta Iban Garatek aurkeztu­
tako ikuskizunean, Madrilgo 
Dover taldeakjo zuen. Betimu 
musika lehiaketan ezagun 
bihurtu diren hiru gaztetxo kan­
tari aritu ziren. Eta Kataluniatik 
10 urteko neskatila bat etorri 
zen, Anahi, bere magia ikuski­
zunarekin. Era berean, pertso­
naia ezagunak izan ziren gonbi­
datu moduan: Anjel Alkain ak-

torea, Julian Gorospe txirrindu­
lari ohia, Exkixu taldeko Alex 
Sardui kantaria eta Maite Bas­
tos aktorea (Goenkale-ko Mar­
gari). Betishow lehenengo saioa 
azaroaren 30ean emango dute 
ETB 1 ean, gaueko 21: 15 aldera. 

Ikuskizuna egin aurretik, 
prentsaurrekoa eman zuten 
atzo Kursaalean Ilaski Serranok 
eta Dover taldekoek. Serranok 
egin zituen aurkezpen lanak. 
«Betizu haurrentzako progra­
mazioa izatetik aparte, artista 
gaztetxo ei bultzada bat ematea 
da gala honen helburua. Musika 
da osagai nagusia, baina hain­
bat ikuskizun daude, show bat 

eskaintzeko asmoa baitugu. 
Honen moduko saio berezi 
gehiago prestatuko ditugu au­
rrerantzean», azaldu zuen saio­
ko aurkezleak. Segidan, Dover 
taldekoei eman zien hitza Se­
rranok. 

Dover taldearen azken 
diskoaren aurkezpena 
Los Angeles hirian grabatu du 
Madrilgo Dover taldeak bere 
azkeneko lana: I was dead for 7 
weeks in the city of angels. Beste­
ak beste, King George, Lady Bar­
buda, Death rocker eta The last 
word kanta berriak abestu zituz­
ten atzo, eta azaroaren 30ean 
telebistan ikusi eta entzuteko 
aukera izango da. 

Atzoko kontzertuan haurrak 
izan ziren protagonista, eta 
prentsaurrekoko lehen ilaran 

ILASKI SERRANO 
('8etizu' saioko aurkezlea) 

«'8etizu'-k, haurren 
programazioa osatzeaz 
gain, artista gaztetxoei 
bultzada eman nahi 
die» 

«Ohore bat da Dover 
gurekin egotea; saioan 
asko jartzen ditugu 
haren abestiak, eta 
asko gustatzen zaigu» 

CRISTINA LLANOS 
(Dover taldeko kantaria) 

«Azken diskoa 
aurrekoen estiloaren 
bidetik doa, baina 
guretzat hau da onena» 

«Euskal Herrian eman 
ditugun kontzertu 
guztiak oso 
hunkigarriak izan dira» 

ere sei mutiko zeuden. Altzako 
irrati tailerretik zetozen, eta 
euren idoloei galderak egiteko 
aukera izan zuten. Llanos ahiz­
pek gustura erantzun zieten 
gaztetxoei. Talde gehienek 
esan ohi duten moduan, adiera­
zi zuten euren azkeneko diskoa 
dela onena. Euskal Herrian jo 
izan dutenean gustura aritu 
direla esan zuten, eta kontzertu 
guztiak hunkigarriak izan dire­
la, «bereziki Donostiako Anoe­
tako belodromoan emanda­
koa» Cristina Llanosek esan 
zuenez. Dover ikusteko hurren­
go aukera abenduaren 6an 
izango da. 


